
MINUTI

Il‑Minuti tal‑Laqgħa Nru. 7 tas‑26 ta’ April, 2010 u tal‑Laqgħa Nru. 8 tat‑18 ta’ Mejju, 2010 ġew konfermati.

DEĊIŻJONI TAL‑KUMITAT DWAR KWESTJONIJIET PENDENTI ‑ KONTINWAZZJONI

THE CHAIRMAN (Onor. Jean Pierre Farrugia): Qabel ma ngħaddi għall‑aġenda tal‑lum, xtaqt nirriferi għal xi materji li kkomunikajt magħkom dwarhom dan l‑aħħar. Dr Ruth Farrugia, li tgħallem fil‑Fakultà tal‑Liġi tal‑Familja, fl‑Università, kienet għamlet sottomissjoni fil‑Kumitat Permanenti dwar l‑Affarijiet Soċjali fl‑2005 u reġgħet għamlet sottomissjoni bil‑miktub lil dan il‑Kumitat. Fis‑sottomissjoni tagħha bil‑miktub lil dan il‑Kumitat, filwaqt li Dr. Farrugia rriferiet għal tibdil f’liġijiet ta’ diversi pajjiżi, mingħajr ma semmiethom, ma daħlitx fl‑aspett tat‑tliet kwestjonijiet tat-temi prinċipali li qegħdin niddiskutu. Wara li jiena rajt is‑sottomissjoni tagħha tal‑2005, biex nipprova nifhem hi kif taħsibha, u ma stajtx eżattament nasal għall‑konklużjoni, tlabtha biex tagħtina l‑opinjoni tagħha u hi talbet li tkun preżenti hawnhekk. 

Fiċ‑ċirkostanzi ġara li peress li hi eżaminatur tal‑eżamijiet fil‑Fakultà tal‑Liġi, ma tistax tkun hawn qabel Lulju. Biex ma nkomplux intawlu, Dr. Farrugia kienet diġà offriet li tagħmlilna sottomissjoni bil‑miktub u tirriferilna għal xi tibdil f’liġijiet ta’ diversi pajjiżi li kienu diġà lleġislaw dwar din il‑materja u li minn dak iż‑żmien ’l hawn kien hemm ċirkostanzi fejn kellhom jinbidlu. Fost dawn kien hemm diġà dawk li bdejna nitrattaw hawnhekk. (Interruzzjonijiet) Aħna bdejna fit‑22 ta’ Jannar, jiġifieri s‑sitt xhur jagħlqu bejn wieħed u ieħor meta jagħlaq il‑Parlament. 

Illum qed ngħaddi mill‑ġdid Sentenza tal‑Qorti Kostituzzjonali Taljana 151/2009 li kienet titratta artiklu 14, comma 2 u 3 partikolarment, u numru ta’ artikli oħrajn.

ONOR. MICHAEL FARRUGIA: Naħseb li l‑aktar importanti huma f’paġna 11 fejn għandek:

“Per questi motivi, la corte Costituzionale riuniti i giudizzi ...” 

U mbagħad tiddikjara d‑deċiżonijiet tagħha. Jekk inħarsu lejn il‑konklużjonijiet, bażikament inkunu għaqqadna l‑Qorti Kostituzzjonali x’qalet.

THE CHAIRMAN: F’dawn l‑aħħar jiem irnexxieli nkompli bid‑draft tar‑rapport u allura dħalt fiha din. Bażikament fid‑draft li qed inressqilkom illum qed nittrattaw l‑aspett tal‑freezing tal‑embryos.

ONOR. MICHAEL FARRUGIA: Mr Chairman, jien tal‑opinjoni li nagħmlu parti mhux on air.

THE CHAIRMAN: Quddiemna għandna draft li jiena erġajt ħdimt fuqu, bażikament dħalt ħafna fid‑dettall tad‑diskussjonijiet li għaddejna minnhom u kelli nagħmel editing tiegħu b’mod li kont speċifiku ħafna fuq dawn l‑issues. Meta niġu għall‑aspett tal‑liġi Taljana kif kontestata mill‑Qorti Kostituzzjonali, insibu li l‑ewwel hemm introduzzjoni qasira u mbagħad hemm is‑sottomissjonijiet li tistgħu taqbżuhom. Dawn huma s‑sottomissjonijiet kollha bil‑miktub li jiena kont irriferejt għalihom hawnhekk. Ovvjament tajjeb li wieħed jikkonstata s‑sottomissjoni tal‑Kummissarju għat‑Tfal. Mhux qed nirriferi għall‑Ms Helen D’Amato imma għall‑predeċessur tagħha u nista’ naqra dik il‑parti li tirriferi għall-aspett tal‑iffriżar tal‑embrijuni.

Jekk naqbżu l‑Introduzzjoni, is‑Sottomissjonijiet bil‑miktub u ndawru l‑paġna nsibu “Uffiċċju tal‑Kummissarju għat‑Tfal u tal‑Kunsill Nazzjonali tat‑Tfal”, fejn insibu parti li titkellem dwar l‑istabilità ta’ relazzjoni. Qed nirriferi għaliha uffiċjalment f’dan il‑Kumitat għax dan s’issa qatt ma ġie rilevat. Fil‑fatt dan l‑aħħar ġejt informat uffiċjalment u jien ikkomunikajt magħkom dwarha. Hawnhekk qegħdin ngħidu li biex il‑liġi tkun tirrifletti r‑realtà ta’ żminijietna, is‑servizz għandu jkun miftuħ ukoll għal dawk il‑koppji eterosesswali li għalkemm mhumiex magħqudin fiż‑żwieġ, jinsabu f’relazzjoni stabbli. Allura hawnhekk qegħdin jaqblu ma’ li qed ngħidu aħna. Issa jiena ma nafx imma dawn jista’ jkun li kellhom il‑benefiċċju wkoll tad‑debates li għamilna hawn għax huma ovvjament aċċessibbli,  u allura se naqraha:

“L‑Iffriżar tal‑Embrijuni

Proċess li huwa inevitabbli waqt il‑fertilizzazzjoni in vitro huwa embrijuni li jirriżultaw “żejda”. F’ċerti każijiet, dawn l‑embrijuni jiġu ffriżati biex imbagħad issir riċerka fuqhom. Il‑Kummissarju għat‑Tfal, flimkien mal‑Kunsill Nazzjonali tat‑Tfal huma tal‑opinjoni li dan l‑iffriżar għandu jkun ipprojbit, ħlief meta jkun hemm każijiet d’eccezione li verament jirrikjedu l‑iffriżar. Fi kliem ieħor, l‑iffriżar jitħalla jsir biss meta tinqala’ urġenza li tirrikjedi iffriżar, mingħajr ma l‑iffriżar kien xi darba intenzjonat li jsir (unintended side effect). 

Hawnhekk wieħed irid jikkunsidra wkoll il‑kwestjoni ta’ multiple births. Idealment, mara ġġorr biss sa żewġ embrijuni fl‑utru tagħha. Fil‑każ tal‑prokreazzjoni medikament assistita, il‑probabiltà hi li jiġu inseriti iktar minn żewġ embrijuni fl‑utru tal‑mara u b’hekk din tispiċċa biex twelled aktar minn żewġ ulied. Medikament, hemm ħafna riskji assoċjati ma’ multiple births. L‑ewwel nett, aktar ma jkollok embrijuni ġo l‑utru, anqas dawn ma jkollhom wisa’ fejn jikbru u b’hekk jitwieldu qabel ma jkunu laħqu żviluppaw kompletament, kif jiġri fit‑tqala naturali. Dan iġib miegħu mbagħad ċans akbar ta’ mewt meta t‑tarbija tkun għadha tat‑twelid, u jekk din tgħix, ġie ppruvat li fil‑futur din ikollha riskji kbar ta’ difetti fl‑iżvilupp tagħha. Fil‑fatt, trabi bħal dawn għandhom tendenza li jibqgħu lura fl‑edukazzjoni minħabba li jkunu slow learners, u hemm ukoll riskju ta’ diżabilità minħabba li ma jkunux żviluppaw kemm suppost meta kienu fl‑utru. Ġie ċċarat ukoll illi l‑iSpecial Care Baby Unit fl‑Isptar Mater Dei tesa’ biss 20 tarbija u jekk jibda jkun hawn każijiet frekwenti ta’ multiple births, hemm riskju li ma jkunx hemm biżżejjed riżorsi biex jiġu kkurati dawn it‑trabi sakemm ikun hemm bżonn, bir‑riżultat ikun li min ma jsibx post fl‑SCBU, jitlef ħajtu għax ma jkunx żviluppa biżżejjed biex jgħix mingħajr għajnuna. 

Għalhekk, il‑Kummissarju għat‑Tfal flimkien mal‑Kunsill, jesprimu t‑tħassib tagħhom fuq dan il‑punt u jissuġġerixxu li, dejjem biex ikun fil‑best interest tat‑tfal, jitħallew li jiġu mpjantati żewġ embrijuni biss fl‑utru tal‑mara, filwaqt li l‑embrijuni l‑oħrajn li ma jintużawx, jiġu ffriżati għall‑użu fil‑futur mill‑istess koppja. Huwa importanti li jiġi enfasizzat li x’ħin jiġri dan, il‑koppja tkun informata minn qabel u tkun diġa’ aċċettat li tuża l‑embrijuni ffriżati fil‑futur, għax fin‑nuqqas, jistgħu jinħolqu sitwazzjonijiet fejn embrijuni jibqgħu ffriżati mingħajr ma jintużaw, f’liema sitwazzjoni naturalment m’humiex aċċettabbli mill‑Kummissarju għat‑Tfal u l‑Kunsill tat‑Tfal”.

Nagħlaq fuq dan l‑aspett u mbagħad ikun jonqos biss it‑tielet tema.

“Hawnhekk ta’ min jirrileva wkoll illi fl‑ebda mument ma jista’ jiġi permess li jiġu magħżula ċerti embrijuni minn oħrajn għall‑impjantazzjoni sempliċement għax ikun hemm embrijuni li jidhru li jistgħu jiżviluppaw ċertu mard jew kundizzjonijiet ta’ saħħa meta jikbru. Dan ikun forma ta’ genetic cleansing u għalhekk għandu jiġi espressament ipprojbit. Wieħed għandu dejjem jiftakar illi fl‑aħħar mill‑aħħar is‑servizz tal‑prokreazzjoni medikament assistita qiegħed hemm biex jiġi wżat biss minn koppji eterosesswali, miżżewġa jew f’relazzjoni stabbli, li jbatu minn infertilita’ u li jkollhom xewqa li jkollhom it‑tfal.”

Jiġifieri hawn tajjeb li wieħed jirrileva li kien hemm ukoll bidla fil‑pożizzjoni għax fl‑2005, Dr. Sonia Camilleri, il‑Kummissarju għat‑Tfal ta’ dak iż‑żmien, kienet tal‑fehma - din id‑darba reġgħet bagħtitilna sottomissjoni bil‑miktub fejn qaltilna li ma kellha ebda tibdil fiċ‑ċirkostanzi imma ġustament informatna li hi m’għadhiex il‑kummissarju għat‑tfal ‑ li m’għandux ikun hemm iffriżar tal‑embrijuni. Kienet qalet ukoll li għandu jkun ristrett għal min hu miżżewweġ u kienet qalet ukoll li m’għandux ikun hemm donation of gametes. 
Issa jidher ċar li kien hemm tibdil anke f’din il‑pożizzjoni min‑naħa tal‑Kummissarju għat‑Tfal kif ukoll mill‑Kunsill Nazzjonali tat‑Tfal.

ONOR. FRANCIS AGIUS: L‑“Iva” li qed nara fis‑sommarju li għamilt, mhijiex l‑istess persuna hux hekk? Jew hija l‑istess persuna li bidlet l‑idea? 

THE CHAIRMAN: Dr. Sonia Camilleri qalet li jridu jkunu miżżewġin, le u le.  Imbagħad il‑Kummissarju Nazzjonali tat‑Tfal sussegwenti, li kienet Carmen Zammit, qed tgħid “koppji stabbli”u “iva”. 

Jekk niġu għall‑aspett ta’ donazzjoni ta’ gameti minn terzi persuni, il‑Kummissarju, bi qbil mal‑Kunsill tat‑Tfal, hija tal‑opinjoni li d‑donazzjoni ta’ gameti minn terzi persuni għandha tkun ipprojbita f’kull każ. Fl‑aħħar nett fuq dan il‑punt, Malta hija marbuta mid‑direttivi tal‑Unjoni Ewropea li jirregolaw dan il‑qasam. Dawn id‑direttivi jsiru l‑iktar minħabba t‑traceability ta’ ċelluli bħalma huma l‑gameti u tal‑embrijuni. Għalhekk wieħed irid joqgħod attent li din il‑liġi tkun konformi mal‑obbligazzjonijiet li għandha Malta f’dan ir‑rigward. Hi hawnhekk qed tirriferi għal Direttiva 23/2004 tal‑UE dwar “Setting Standards of quality and safety for the donation, procurement, testing, processing, preservation, storage and distribution of human tissues and cells”. 

Dan huwa dokument li rriferejna għalih diversi drabi hawnhekk u li jidħol ukoll fil‑kunċett ta’ donation of gametes u standards ta’ kwalità vis‑à‑vis kif wieħed jista’ jittrejsja d‑donaturi, kif ukoll kif wieħed jista’ jipproteġi kontra tixrid ta’ mard sew ġenetiku kif ukoll infettiv. Imma dan diġà tkellimna dwaru.

Jiena ridt nagħmel dan il‑punt għax deherli li bħalma fl‑aħħar laqgħa u ta’ qabel rajna bidla fil‑pożizzjoni ta’ Mrs Simone Attard, li kienet qed tispjega ċar u tond f’laqgħa ta’ ffriżar ta’ embrijuni, naħseb li kien jixraq ukoll li dan il‑Kumitat ikun informat kif anke l‑Kummissarju tat‑Tfal kellha dan it‑tibdil fil‑pożizzjoni. Aħna l‑aħħar darba komplejna għaddejjin u dħalna fil‑kunċett tal‑liġi Taljana u kif il‑Qorti Kostituzzjonali kienet diġà kkontestat Artiklu 14 – Limiti all’applicazione delle tecniche sugli embrioni, comma 2 u 3 u dħalna fiha. Jekk naqbżu l‑laqgħa li kellna ma’ Dr. Gianaroli, insibu li qegħdin nirreferu għal żewġ artikli tal‑Kostituzzjoni. L‑aħħar darba dħalna ħafna fiha imma ma kontx ippreparat biżżejjed biex nagħmilha in a nut shell u llum naħseb li sibt il‑mod.  

Bażikament fil‑Kostituzzjoni Taljana kien hemm żewġ artikli li ġew ikkwotati. Wieħed minnhom huwa artiklu 3 li jgħid hekk:

“Tutti i cittadini hanno pari dignità sociale e’ sono uguali davanti alla legge.”

Primarjament dak huwa l‑kunċett. U l‑ieħor huwa artiklu 32 li jgħid hekk:

“Nessunu può essere obbligato a un determinato trattament sanitario se non per disposizione di legge. La legge non può in nessun caso violare i limiti imposti dal rispetto della persona umana.”

U l‑Qorti Kostituzzjonali, fid‑deċiżjoni tagħha, permezz ta’ sentenza 151 tal‑2009, tidħol f’dawn iż‑żewġ artikli. Fl‑aħħar laqgħa dħalna ħafna fiha din imma issa nixtieq li tkun aktar ċara billi nagħlaq kif għalqet il‑liġi għax l‑aħħar darba tant domna li ma wasaltx lejn il‑konlużjoni tagħha. 

Din tgħid hekk:  

“Deve per tanto dichiararsi la illegittimità Costituzzionale dell’articolo 14, comma 2, della legge numero 40 del 2004, limitatamente alle parole “Ad un unico e contemporanio impianto, comunquè non superiore a tre.” L‑intervento demolitorio mantiene così, salvo il principio secondo cui le tecniche di produzione non devono creare un numero di embrioni superiore a quello strettament necessario, secondo acertamenti demandati nella fatti specie concreta al medico, ma esclude la previsione dell’obbligo di un unico e contemporanio impianto e del numero massimo di embrioni da impiantare, con cio’ eliminando sia la irraggionevolezza di un trattamento identico di fatti specie diverse, sia le necessità per la donna di sottoporsi eventualmente ad altra stimolazione ovarica con possibile lesione del suo diritto alla salute.

Le raggiunte conclusioni che introducono una deroga all’principio generale di divieto di crio conservazione di cui al comma 1 dell’articolo 14, quale logica conseguenza della caducazione nei limiti indicate del comma 2, che determina necessità del ricorso alla tecnica li congielamento con riguardo alle embrioni prodotti ma non impiantati per scelta medica, comportano altresi la declaratoria di incostituzionalità del comma 3, nella parte in cui non prevede che il trasferimento degli embrioni da realizzare non appena possibile, come prevvisto in tale norma, debba essere effetuato senza pregudizio della salute della donna”.

Jiġifieri fi ftit kliem, dan qed jgħid li l‑iktar li hu kontra l‑Kostituzzjoni Taljana huwa t‑2, meta jgħid “le tecniche di produzione dell’embrioni, tenuto conto dell’evoluzione tecnico scientifica e di quanto previsto dell’articolo 7, comma 3, non devono creare un numero di embrioni superiore a quello strettamente necessario”. S’hemm kollox sew, imma mbagħad id‑diffikultà hija din: “Ad un unico e contemporanio impianto comunque non superiore a tre embrioni”.

Mela l‑Qorti Kostituzzjonali sabet din il‑parti li tmur kontra l‑Kostituzzjoni, jiġifieri artiklu 3 u artiklu 32. 

ONOR. FRANCIS AGIUS: Imma x’inhi s‑sustanza?

THE CHAIRMAN: Is‑sustanza hi li ma jistax ikun hemm un unico e contemporanio impianto għax dak imur kontra d‑dinjità soċjali u l‑ugwaljanza taċ‑ċittadini, għax hemmhekk il‑liġi qed tagħżel l‑embrijun qabel il‑mara. 

U artiklu 32 flimkien ma’ artiklu 3 tal‑Kostituzzjoni, jiġi vjolat. 

“La legge non può in nessun caso violare i limiti imposti da rispetto della persona umana“. 

ONOR. FRANCIS AGIUS: Jien għadni ma fhimtx eżatt l‑interpretazzjoni tagħha.

THE CHAIRMAN: Meta tara d‑deċiżjoni tal‑Qorti Kostituzzjonali meta qed titkellem dwar Articolo 14, comma 2 li tgħid hekk:

“Ad un unico e contemporanio impianto, comunque non superiore a tre embrioni.” 

Mela huma qed jikkontestaw li jkun kontemporanju, uniku – jiġifieri qed ngħidu li l‑embrijuni kollha jitpoġġew flimkien – u li jiddeterminaw li n‑numru ma jistax ikun ta’ aktar minn tlieta. Huma sabu li dan huwa konfliġġenti ma’ artiklu 3 u artiklu 32 tal‑Kostituzzjoni Taljana.

ONOR. FRANCIS AGIUS: Jiġifieri ma jistax ikollok tlieta imma jrid ikollok iktar? 

THE CHAIRMAN: Huma hekk sabu. Għalhekk jiena bgħattilkom e‑mails... (Interruzzjonijiet) Għax huma qed jgħidu li la Articolo 14, comma 2, huwa affettwat, allura konsegwenzjalment Articolo 14 comma 1… L‑aħħar paragrafu tad‑deċiżjoni tal‑Qorti Kostituzzjonali jgħid hekk:

“Le raggiunti conclusioni che introducono una deroga al principio generale di divieto di crioconservazione di cui al comma 1, dell’Articolo 14, quale logica conseguenza della caducazione nei limiti indicati del comma 2,...

Dawn qed jgħidu li Articolo 14 (1) kien jgħid “E vietata la crioconservazione e la soppresione di embrioni, fermo restando quanto previsto dalla legge del 22 maggio 1978 numero 194”. 

Jiġifieri l‑Qorti Kostituzzjonali Taljana qed tgħid li hi ssib li huwa kontra l‑Kostituzzjoni, 14, 2 u forsi comma 3. Imma konsegwenzjalment għal articolo 14,2, 14,1 huwa wkoll problematiku. Allura hi tgħid li kien hemm bżonn deroga fuq articolo 14,1. Fil‑fatt bħalissa fl‑Italja l‑freezing huwa permess mhux għax instab li l‑liġi kienet kontra l‑Kostituzzjoni per se taħt l‑artiklu, imma b’deroga minħabba li Articolo 14,2, li allura jaffetwa s‑saħħa tal‑mara, kien misjub antikostituzzjonali. Jiena qed ngħid hekk għax l‑aħħar darba dħalna fiha u forsi ma spjegajthiex biżżejjed. 

ONOR. MICHAEL FARRUGIA: Fil‑fatt waħda mill‑affarijiet li dejjem tkellimna dwarhom kienu prattikament l‑interess ta’ dan il‑Kumitat li rridu nħarsu lejn is‑saħħa tal‑mara u s‑saħħa tal‑embrijuni li jkunu ġew fertilizzati. Irridu nħarsu lejn scenario fejn is‑saħħa tal‑mara tkun protetta filwaqt illi jkollna embrijuni illi fl‑aħħar mill‑aħħar ikunu viabbli u li jkollok morbidity u mortality mill-inqas. Naħseb li dawk huma l‑punti li konna qegħdin inħarsu bażikament fid‑deċiżjonijiet aħħarija li konna qegħdin nagħmlu. 

Fil‑fatt ta’ min jirrikonoxxi li anke ċertu deċiżjonijiet li kien hemm fil‑qrati u anke f’interventi illi kellna minn diversi kelliema, speċjalment mil‑lat mediku u anke minn esperti oħrajn illi kellna, dawn il‑punti qamu b’mod kontinwu dwar il‑morbidità u l‑mortalità tal‑omm jekk ikollok multiple pregnancy, il‑morbidità u l‑mortalità tal‑feti jekk ikollok multiple pregnancy u x’inhu ideali biex inkunu nistgħu nimxu ’l quddiem, għalinqas mil‑lat mediku u legali. Punti oħrajn imbagħad huma barra mir‑remit ta’ dan il‑Kumitat.

ONOR. FRANCIS AGIUS: Jiena xtaqt immur ħarira lura. Diġà dħalna f’ħafna dettall hawnhekk, però t‑talba li se nagħmel hija dwar l‑istrateġija li se nimxu biha bħala tliet membri f’dan il‑Kumitat. 

L‑ewwel nett irrid ngħidlek “prosit” Mr Chairman, illi qsamthom u ġbidt dan in‑numru ta’ nies, però hemm ħafna iktar nies u nixtieq li jkollna lista kompluta ta’ kulmin ta l‑kontribut tiegħu. Pereżempju issa waqt li inti kont qed titkellem rajt fuq fuq li l‑Prof. Peter Serracino Inglott mhuwiex f’din il‑lista, anke Dr. Ruth Farrugia nnifisha, kellna lil Dr. Gianaroli, lill‑Prof. Mark Brincat, Dr. Paul Soler ...

THE CHAIRMAN: Infakkarkom li dan huwa għadu draft li għadu in progress imma l‑lista hija ristretta għas‑sottomissjonijiet bil‑miktub. Għalhekk jiena tlabt lil Dr. Ruth Farrugia biex terġa’ tidħol fiha għax ma kinitx speċifika fuq dawn it‑tliet oqsma. U jiena jekk bniedem ma jkunx explicit fuqha, ma nistax niġbed... Fil‑fatt fost dawn is‑sottomissjonijiet kien hemm min għażel li fuq ċertu temi ma jidħlux pereżempju.

ONOR. FRANCIS AGIUS: Ħallini nagħmel il‑kumment kollu. Jiena ovvjament għandi l‑opinjoni u l‑idea tiegħi u intom ukoll, m’għandix dubju, però li nara lista kollha kompluta, inkluż anke li studjajna kif il‑Kostituzzjoni Taljana timpinġi fuq dawn it‑tliet mistoqsijiet, qed nagħmel kollox b’referenza għal 1, 2 u 3 u x’kienet id‑deċiżjoni tal‑Qorti Kostituzzjonali Maltija, x’qalet il‑liġi Taljana fil‑bidu u x’kienu l‑emendi illi kellhom isiru, ir‑regoli tal‑Unjoni Ewropea, in table format x’kienu 1, 2 u 3. Għax issa aħna bħala Kumitat u anke bħala membri parlamentari dan se jirrifletti fuqna. Forsi inti tgħidli li lest li tiddefendi l‑pożizzjoni li nieħu. Imma fuq it‑2, pereżempju, kulħadd qal “le” u jiena għidt “iva”. Kien hemm lista twila ta’ ...  (Interruzzjonijiet) Jien qed inpoġġiha bħala mistoqsija din. 

Aħna kemm se nieħdu in consideration dan l‑eżerċizzju? Għax huwa eżerċizzju importanti! Għax finalment ġbarna u smajna dawn in‑nies kollha biex inti tissintesizza, ikollok synopsis, u jgħidu x’jgħidu, idumu jparlaw u jkunu kemm ikunu twal, tkun taf x’qalu fuq point 1, x’qalu fuq point 2 u x’qalu fuq point 3. Dik hija importanti.

THE CHAIRMAN: Jiena hawnhekk iddraftjajt permezz ta’ żewġ metodi. Naturalment tridu taraw intom jekk tridux tnaqqsu jew iżżidu. Imma jiena tal‑parir li jew jiġi printed biss dak li huwa highlighted, li xorta hemm ħafna, jew inkella jiġi printed kollox. U jiena s’intendi li kont nippreferi li jiġi printed biss dak li huwa highlighted għax l‑MPs l‑oħra ma tantx se jkollhom ħin jaqraw kollox. U jekk jaqraw biss dak li huwa highlighted naħseb li xorta għandhom biżżejjed informazzjoni biex jaslu. Imma jiena deherli li kelli nħalliha ...

ONOR. FRANCIS AGIUS: Is‑suġġeriment tiegħi huwa li ssir  executive summary u tagħmel il‑highlights, però li jkunu jindikaw eżatt x’qalu u qatt ma teħodhom out of context biex ma jkollokx kritika li ħadthom out of context.

THE CHAIRMAN: Huwa impossibbli li inti tagħmilhom highlighted u ġġib il‑highlighted biss, allura bilfors kelli nħalli... Hawnhekk m’hawnx id‑diskussjonijiet kollha. (Interruzzjonijiet) Le dawn se jkunu fl‑appendix, imma hawnhekk hawn il‑punti li ffukaw ħafna fuq dawn it‑temi. Imbagħad deherli li kelli nagħmel highlight tal‑punti l‑oħrajn, imma jiena xorta ħallejt id‑diskussjoni tifflowja biex ma nkunx inġust ma’ min għamel ċertu kummenti u wasal għalihom wara ċertu preamboli.

ONOR. MICHAEL FARRUGIA: Jiena naħseb li waħda mill‑affarijiet li rridu nagħmlu hija din, fl‑opinjoni tiegħi, illi filwaqt li jkollna rapport estensiv kif għandna quddiemna, naħseb għandu jkun hemm executive summary li m’għandux ikun iktar minn żewġ paġni, bil‑konklużjonijiet u abbażi ta’ xiex ġew deċiżi. Jiġifieri minflok noqogħdu nidħlu fid‑dettall għax dak qal hekk jew inkella l‑highlighted, ngħidu hekk: Ittieħdu dawn id‑deċiżjonijiet abbażi ta’... u ngħidu r‑raġunijiet għaliex ġew meħudin. Imbagħad ovvjament ikun hemm riferenzi għar‑rapport kollu sħiħ illi jkun hemm fuq wara bħala an abridged form. Imma qabel għandu jkun hemm an executive summary li għandu jkun ta’ żewġ paġni fejn ngħidu li ħadna t‑tali deċiżjoni wara li smajna r‑rapporti kollha u qisna ċerti affarijiet.

Ħalli nsemmi idea. Pereżempju jekk niddeċiedu li se mmorru għall‑freezing of embryos, ngħidu hekk: Ħadna din id‑deċiżjoni wara li qisna d‑diversi rapporti li kellna fejn ġegħluna nikkonsidraw il‑morbidity u l‑mortality tal‑omm, tat‑trabi, x’inhu l‑aħjar interess, x’inhuma ċ‑ċerti servizzi li għandna f’pajjiżna u anke l‑problemi l‑oħrajn kollha. U wieħed jibni f’paragrafu r‑raġuni għala nkunu ħadna dik id‑deċiżjoni. Jekk ħadna deċiżjoni fuq koppji stabbli, ngħidu: Isma’, ħadna deċiżjoni fuq koppji stabbli li tkun ibbażata fuq A, B, C, D, E, għal raġunijiet li fil‑pajjiż s’issa m’għandniex affarijiet li...

THE CHAIRMAN: Jekk taraw ftit ir‑rapport li komplejt naħdem fuqu, għalkemm jiena se nsegwi bil‑mod kif tippreferu intom, jiġifieri li jkun hemm table format ta’ kulmin b’xi mod daħal fl‑argument u mhux biss din id‑darba imma anke fl‑2005, m’għandix diffikultà li nagħmluha, għalkemm fl‑2005 mhux kulħadd kien speċifiku, imma dan isir u anke din l‑executive summary li eventwalment jasal għaliha wkoll.

L‑aħħar darba konna qbadna r‑rakkomandazzjonijiet tal‑2005 u konna wasalna għal numru 7(2) – Il‑Ħarsien tal‑Ulied. Jekk taqbżu s‑sottomissjonijiet u t‑tabella ssibu “Diskussjoni wiesgħa fuq livell mediku f’soċjetà pluralista”. Is‑7(1) u s‑7(2) għamilniehom u konna wasalna f’point E. Din tgħid li embrijuni maħżuna li jkunu se jiġu b’xi mod distrutti jistgħu jiġu adottati minn koppji oħra bil‑liġijiet relatati kollha li japplikaw ... 

Ejja nħarsu lejn il‑lista ta’ rakkomandazzjonijiet. Jekk naqbżu l‑laqgħat tal‑Kumitat Magħżul, fil-paġna mhux ta’ wara, iżda ta’ wara, dwar l‑“E” li titkellem fuq embrijuni maħżuna li jkunu se jiġu b’xi mod distrutti iżda jistgħu jiġu adottati minn koppji oħra bil‑liġijiet relatati kollha li japplikaw, dwar din is‑segretarja tal‑Kumitat kitbet lill‑Uffiċċju tal‑Avukat Ġenerali – to be fair kitbitlu llum – u aħna għadna qegħdin nistennew. 

Imma llum tpoġġa għad‑dispożizzjoni tagħna l‑liġi tal‑Kodiċi Ċivili dwar l‑adoption u għandna wkoll dik is-sentenza tat‑3 ta’ April 2009li kien talab l‑Onor. Farrugia dwar il‑Qorti Kostituzzjonali Maltija fejn kien hemm artiklu tal‑liġi tal‑adoption li kien kontra l‑Kostituzzjoni. U din se tipoġġa hawn ukoll.

Dwar din il‑materja jiena kont nistenna t‑tweġiba tal‑AG qabel ma nipproċedu imma dik hija pending. Jiġifieri fuq l‑“E” għalissa kont nistenna biex nara x’se jgħidilna l‑AG. Imbagħad l‑“F” konna għaddejnieha wkoll, dwar surrogate motherhood, it‑teknika tal‑prokreazzjoni assistita m’għandhiex tkun użata għal skopijiet ta’ tqala bi prokura. Tajjeb li wieħed jagħmel distinzjoni bejn surrogate motherhood u adoption of embryos. Inti tadotta embryo mingħand koppja li kellha embryo ffriżat u ma baqgħetx tista’ tutilizzah u dan mingħajr ebda forma ta’ kumpens, sempliċement inti adottajt embrijun. Mentri f’surrogate motherhood hemm dejjem elementi oħrajn li fl‑2005 ġie deeċiż kontra. F’surrogate motherhood qegħdin nitkellmu dwar mara li twelled minflok mara oħra għal raġunijet varji imma ħafna drabi b’kumpens. U anke jekk ma jkunx hemm kumpens, il‑persuna tkun iddeċidiet hekk a priori u mhux hemm embrijun iffriżat li allura ġie superflu u allura l‑ħajja tiegħu tibqa’ importanti. 

ONOR. MICHAEL FARRUGIA: Mr Chairman, jiena qed nipprova ngħaqqad id‑“D” mal‑“E” jekk jista’ jkun. Ħalli ngħidlek għaliex.

THE CHAIRMAN: L‑aħħar darba ddeċidejna li ma nidħlux fil‑kunċett ta’ donazzjoni ta’ embrijuni għax meta tidħol fil‑kunċett tad‑donazzjoni la aħna se nevitawh fil‑qasam tal‑gametes u la l‑kunċett tad‑donazzjoni ma jeżistix fil‑leġislazzjoni tal‑pajjiż. Issa l‑aħħar darba ġibt eżempju u llum se nagħti eżempju ieħor. Pereżempju, f’Jersey li jinsab fiċ‑Channel Islands u huwa pajjiż li jaqa’ taħt is‑sovranità tar‑Renju Unit, jgħidu li hija l‑HFEA li fl‑aħħar mill‑aħħar tiddetermina kif għandha ssir id‑donation of embryos. Dan il‑punt semmejtu l‑aħħar darba imma jekk tridu li nerġgħu mmorru lura għalih mhux problema għalija. 

L‑aħħar darba għidna biex ma nidħlux fil‑kunċett ta’ donazzjoni u naħseb li kien hemm raġuni għala l‑Kumitat Permanenti dwar l‑Affarijiet Soċjali tal‑2005 sab diffikultà b’donazzjoni filwaqt li ma sabx diffikultà b’adozzjoni. Fil‑fatt is‑7.2(d) jgħid li “id‑donazzjoni ta’ embrijuni lil koppji oħra li ma jkunux il‑ġenituri ġenetiċi m’għandhiex tkun permessa”. Imbagħad fis‑7.2(f) qed jgħidilna li t‑teknika tas‑surrogate moterhood m’għandhiex tkun permessa filwaqt li fis‑7.2(e) qed ngħidu li “embrijuni maħżuna li jkunu se jiġu b’xi mod distrutti jistgħu jiġu addottati minn koppji oħra bil‑liġijiet relatati kollha japplikaw”. Jiġifieri fl‑2005 diġà kien hemm il‑ħsieb li din tista’ sseħħ. U aħna ridna mingħand l‑AG x’liġijiet japplikaw. Issa biex ma naħlux ħafna ħin fuq din biss nistennew l‑AG.

ONOR. MICHAEL FARRUGIA: Jiena kont ngħaqqad is‑7.2(d) mas‑7.2(e) biex tiġi tgħid hekk; “id‑donazzjoni tal‑embrijuni lil koppji oħra li ma jkunux il‑ġenituri ġenetiċi m’għandhiex tkun permessa, biss embrijuni maħżuna li jkunu se jiġu b’xi mod distrutti jistgħu...biss embrijuni li ser ikunu distrutti jistgħu...” għax kif inhi hija kontradittorja avolja hija donation u adoption imma hija kontradittorja. Għalhekk użajt il‑kelma “biss”. Ifhimni kif nistennew ir‑rapport tal‑Avukat Ġenerali nikkonkludu imma sadanittant jien qed nagħti suġġeriment dwar kif din tista’ tiġi amalgamata mingħajr ma nkunu kontradittorji. 

THE CHAIRMAN: Kulma għidt kien li jekk nistgħu ma mmissux it‑text tal‑2005 fejn nistgħu jkun aħjar. Issa qed ngħid hekk mhux għax dak huwa xi vanġelu. 

ONOR. MICHAEL FARRUGIA: Il‑problema hi li kif inhi miktuba tista’ tinħass kontradittorja għax jekk jingħataw għall‑adozzjoni xorta qegħdin jingħataw u tista’ tintuża l‑kelma “donazzjoni għall‑adozzjoni”. (Interruzzjonijiet) Ħalli ngħidlek x’inhi legalment id‑differenza bejn donazzjoni u adozzjoni. Donazzjoni tista’ tkun li jien għandi ova fertilizzati u wara li ġew fertilizzati tajthom b’donazzjoni lil ħaddieħor, u dik tneħħi parti mill‑obbligi ta’ adoption. U għalhekk jien qed ngħid li d‑donazzjoni ta’ embrijuni lil koppja oħra li ma jkunux il‑ġenituri ġenetiċi m’għandhiex tkun permessa, biss embrijuni maħżuna li se jkunu... Dan biex tikkwalifika id-differenza li qed naraw bejn donazzjoni u adozzjoni.

ONOR. FRANCIS AGIUS: Il‑problema hi fuq dawk l‑embrijuni żejda li se jibqgħu fuq l‑ixkaffa u li aħna rridu soluzzjoni għalihom biex dawn ma jiġux distrutti. 

THE CHAIRMAN: Issa f’dawn il‑jumejn jien bgħattilkom xi emails. (Interruzzjonijiet)

ONOR. FRANCIS AGIUS: Jien ma nara xejn ħażin imbilli ngħaqqdu s‑7.2(d) u s‑7.2(e). 

THE CHAIRMAN: Ħalli niftiehmu, bejn adoption u donation hemm differenzi kbar fil‑qasam tal‑liġi u aħna għidna li mhux se nidħlu fuq il‑kunċett ta’ donation. (Interruzzjonijiet) Fuq donation of gametes għad irridu nidħlu fiha u fuq din jista’ ikun li anke nużaw ċerta kawtela fejn we don’t ban it but we don’t go into it. Issa naraw. Li qed ngħid jien hu li d‑donation of embryos tixbaħ ħafna lil tas‑surrogate motherhood. Surrogate motherhood is the donation of the ova that are going to produce the embryo u ħafna drabi din tkun għall‑kumpens filwaqt li d‑donazzjoni ta’ embrijuni ħafna drabi tkun bla kumpens għax il‑liġi tipprojbixxi dan. Imma l‑adozzjoni hija differenti, fis‑sens li b’donazzjoni fl‑aħħar mill‑aħħar aħna tajna lil ħaddieħor filwaqt li l‑adozzjoni seħħ għax l‑embrijuni wara ċertu ammont ta’ żmien, il‑liġi tipprovdi li l‑embryo ma tibqax tgħajjat lill‑koppja li pproduċietha. Allura tkun available for adoption. 

ONOR. MICHAEL FARRUGIA: Sur President, qegħdin naqblu mija fil‑mija u għalhekk għandhom jiġu amalgati.

THE CHAIRMAN: Kif għidt aktar qabel nistennew ftit l‑AG biex forsi naslu għaliha din. Issa hawnhekk ridt indur għal xi ħaġa oħra. Żmien ilu kien hemm qassis ta’ 80 sena li tani referenza għal intervista li kienet saret lill‑Isqof Carlo Maria Martini. Din l‑intervista kienet saret minn Ignazio Marino li wkoll huwa Kattoliku u jifforma parti mis‑Senat tal‑partit fl‑oppożizzjoni. Din l‑intervista dehret fl‑Espresso f’April 2006. Hawnhekk Ignazio Marino qal hekk: 

“But science comes to the rescue to suggest alternatives to the creation and freezing of embryos. There exist more sophisticated technologies than those used today, which provide for the freezing, not of the embryo, but of the oocyte at its stage of two pronuclei, the moment when the two chromosome pairs, the female and the male, are still separate, and a new DNA chain has not yet been formed.” 

L‑Isqof Martini mbagħad jikkonstata dan. U anke Fr Peter Serracino Inglott daħal fiha din, fejn hawnhekk qegħdin nitkellmu fuq l‑ewwel sigħat wara l‑fertilizzazzjoni, meta jkun hemm iż‑żewġ pronuclei u adirrittura għad m’hemmx ħajja ġdida għax għad għandek iż‑żewġ gametes li għadhom mhumiex magħquda. 

Issa ħalli nkompli naqra ftit x’qal l‑Isqof Martini fuq mistoqsija speċifika dwar l‑adozzjoni tal‑embrijuni.

ONOR. FRANCIS AGIUS:  Imma nistgħu nkunu nafu x’qalu n‑nies tekniċi u t‑tobba li smajna hawnhekk fuq dan il‑punt partikolari tat‑teknoloġija.

THE CHAIRMAN: Ħalli naqra din il‑kwotazzjoni. Mela l‑Isqof Martini jgħid hekk:

“Nevertheless, my personal reflections also turn to the situations that are created with the various forms of adoption and foster care, where apart from the genetic patrimony it is possible to establish a real emotional and formative relationship with persons who are not parents in the physical sense of the word. I would, therefore, be prudent about expressing my views on the cases that you bring up, where it is not possible to resort to the sperm or egg of the couple itself. This is all the more true in cases in which the fate of embryos otherwise destined for destruction must be decided, and in which the implantation of these in a woman’s womb – even a single woman – would seem to be preferable to their pure and simple destruction.”

Imbagħad fuq is‑suġġett tal‑existing frozen embryos l‑Isqof Martini jkompli jgħid hekk:

“It seems to me that here we are facing a conflict of values, which is more evident in the case of the single woman who wants to become pregnant, but which also exists, for the reasons I explained above, in the case of couples who for serious medical reasons cannot have recourse to normal artificial fertilization. Where there is a conflict of values, it seems to me more ethically meaningful to favour the solution that permits a life to flourish, rather than let it die. But I understand that not everyone is of this opinion. I would only like to avoid a clash on the basis of abstract and general principles where, instead, we are in a gray area that it is proper to enter free from dogmatic judgements.”

ONOR. FRANCIS AGIUS: Din hija speċi d‑difiża tal‑ħajja at all costs.

THE CHAIRMAN: Mela fuq l‑adoption of embryos insibu li hemm anke isqfijiet magħrufa fil‑qasam tal‑filosofija huma totalment favur li frozen embryos jiġu adottati. Jiena kont qed ngħid biex fuq dan l‑aspett nistennewx ftit lill‑AG peress li dan ġie mitlub sabiex jirreferilna ftit dwar il‑liġi. Jien nittama li sal‑laqgħa li jmiss, li hija skedata għat‑30 ta’ Ġunju, l‑AG ikun weġibna u allura forsi nkunu nistgħu nidħlu aktar fuq dan is‑suġġett. 

Issa l‑aħħar darba għidna li s‑7.2(g) kienet qiegħda tgħid hekk: “fil‑każ ta’ fertilizzazzjoni in vitro (IVF) għandhom jiġu fertilizzati biss l‑ammont minimu neċessarju ta’ ova li huma meħtieġa sabiex il‑proċess teknoloġiku jirriżulta f’suċċess”, u fuq din konna qbilna. Imbagħad fis‑7.2(h) qed ngħidu hekk: “l‑embrijuni kollha li jiġu maħluqa permezz tat‑teknoloġija tal‑IVF għandhom jiġu impjantati fil‑ġuf ta’ dik il‑mara mingħand min ġew meħuda l‑ova immedjatament kif jintemm il‑proċess ta’ fertilizzazzjoni” u konna waqqafna d‑diskussjoni tagħna hemmhekk. 

Ovvjament tistgħu dduru d‑diskussjoni kollha li kellna fuq dan is‑suġġett. Fil‑fatt konna dħalna fil‑qasam tal‑liġi Taljana u fuq kif il‑Qorti Kostituzzjonali kienet ġiet konfliġġenti ma’ dik il‑liġi. Issa proprju għax hemmhekk bdejt nara li n‑numru ta’ embrijuni li se jkun jista’ jiġi impjantat ġie liberalizzat, bdejt ninkwieta ftit meta smajna lin-neonatologists jitkellmu kif tkellmu. Issa dan il‑weekend irnexxili nsib ftit informazzjoni u din bgħatthielkom permezz ta’ email. Fil‑fatt se nirriferi għall‑PubMed website li anke Dr Soler kien tana diversi artikoli minnha. F’dan l‑artikolu intitolat “Guidelines for the number of embryos to transfer following in vitro fertilization, September 2006”, wieħed jista’ jsib tabella li titkellem dwar il‑patient‑specific, l‑embryo‑specific u s‑cycle‑specific. Dawn huma d‑determinants of implantation. Imbagħad f’kull każ jagħtik maximum number of embryos to be transfered u jagħtik żewġ stages: il‑cleavage stage u l‑blastocyst stage. Issa l‑cleavage stage huwa bejn 2 or 3 days mentri l‑blastocyst stage huwa bejn 5 or 6 days. 

Fit‑tielet tabella għandek women under the age of 35 years fejn f’dik l‑età issib li fi cleavage stage ‑ li hija bejn 2 or 3 days ‑ timpjanta massimu ta’ żewġ embrijuni. Għalissa m’iniex se nidħol fil‑blastocyst stage. Fir‑raba’ tabella għandek women under the age of 35 years with excellent prognosis, fi cleavage stage timpjanta waħda. U hawnhekk jagħtik id‑definizzjoni ta’ xi tfisser excellent prognosis. Fil‑fatt qiegħed jingħad hekk:

“In women under the age of 35 years with excellent prognoses, the transfer of a single embryo should be considered. Women with excellent prognoses include those undergoing their first or second IVF‑ET cycle or one immediately following a successful IVF‑ET cycle, with at least two high‑quality embryos available for transfer.” 

Jekk ikollok din il‑prognosis you only implant one jekk tkun under 35 years. Naturalment il‑kumplament tiffriżahom. 

Fil‑ħames tabella għandek women aged 35 to 37 years, fejn f’dik l‑età tista’ timpjanta up to 3. Nerġa’ ngħid li hawnhekk dejjem qegħdin nitkellmu fuq cleavage stage. Filwaqt li in women aged 35 to 37 years with high‑quality embryos and good prognosis you implant one or two. Terġa’ din in the first or second cycle. Jien id‑definizzjoni ta’ good prognosis qsamtha f’cycle‑specific u f’embryo‑specific. Fis‑sitt tabella għandek women aged 38 to 39 years, fejn f’dawk in‑nisa ta’ din l‑età li għandhom high quality embryos and favorable prognosis in the first or second cycle, you can implant that number of embryos. Issa f’dan il‑każ mhux qed insemmi n‑numri għax it‑tabella li għandi quddiemi mhijiex ċara u ma rridx li on air ngħid numru li ma jkunx minnu. 

Madankollu dawn il‑guidelines sibthom tajbin ħafna. Fil‑fatt din bgħattha lil Dr Soler u lil Prof. Brincat ħalli nieħu r‑reazzjoni tagħhom. U din bgħatthielhom il‑bieraħ. Il‑Prof. Brincat diġà bagħatli lura u qalli li these are good guidelines but obviously you have to add freezing biex ikollok dawn il‑guidelines, u meta qed ngħidu fi cleavage stage qed ngħidu day two or three, jiġifieri jrid ikollok embryologists li jarawlek dawn l‑embryos għal jumejn, tlieta. Ovvjament dawn se tħares lejhom u mbagħad l‑oħrajn se tiffriżahom. Issa jien tlabthom biex according to our data ‑ għax dan l‑istudju li semmejt hekk jirrakkomanda – what would one eventually recommend? How many embryos are we going to recommend to implant if they were fresh? – jiġifieri mingħajr freezing, if they would be approximately 16 to 18 hours after and that would be still in the two pronuclei stage, where ethically that would mean that you don’t have the destruction of embryos? In the cleavage stage and in the blastocyst stage? Issa l‑blastocyst stage huwa aktar diffiċli għax trid issegwihom u jrid ikollok biżżejjed human resources biex issegwi l‑embryos for 5 or 6 days. 

Issa jekk taraw il‑graphs taraw kemm il‑live birth percentage jiżdied jekk inti timpjanta fil‑blastocyst stage jew jekk timpjanta fil‑cleavage stage. Il‑cleavage stage hija l‑ewwel bar chart mentri tal‑blastocyst stage hija t‑tielet bar chart. Il‑bar chart tan‑nofs hija l‑average ta’ bejniethom. U mbagħad għandek il‑female age, fejn less than 35 years you get a live birth percentage ogħla minn bejn 35 and 37 years. U dejjem neżlin. Jiena deherli li kelli nirriferi għalihom. 

Issa aħna se nkunu diġà ddeċidejna ‑ wara li smajna l‑pariri li ħadna – li wieħed m’għandux jidħol biex jindaħal fil‑liġi fuq kemm għandek timpjanta. Imma mill‑banda l‑oħra deherli li għandu jkollna guidelines ta’ bejn wieħed u ieħor kemm għandhom jiġu impjantati għax jekk mhux se nagħmlu hekk... Ovvjament dan il‑Kumitat, wara dak kollu li sema’, kellu jerfa’ din ir‑responsabilità li għalkemm ma jimponix, għalinqas jissettja limitu. 

ONOR. FRANCIS AGUIS: Naħseb li hawnhekk hawn ħafna dettall li ġej minn dan l‑istudju li jkopri l‑perjodu ta’ bejn l‑2003 u l‑2006. Issa aħna diġà qegħdin fl‑2010 u biex ikollna d‑data tal‑2007 u tal‑2010 biex inqabblu 3 year period ma’ 3 year period iridu jgħaddu minn tal‑inqas sentejn oħra biex tara l‑publications, jiġifieri nifhem li vera ma nistgħux nagħmlu prescription fid‑dettall imma rridu nagħtu guidelines ċari, kemm jista’ jkun, fuq il‑prinċipji li aħna nemmnu fuqhom u li jirrispettaw dak li aħna, bħala Kumitat, bħala rappreżentanti fil‑Parlament għax żgur li sħabna ma kellhomx iċ‑ċans u l‑opportunità li jidħlu fid‑dettall. 

Niddubita kemm anke t‑tobba daħlu fid‑dettall ta’ din il‑kwestjoni, aħseb u ara min mhuwiex fil‑qasam mediku. Il‑punt li qed nipprova nqajjem huwa dan: jekk aħna se niddeċiedu li għandna niddefendu l‑ħajja mill‑bidu nett, din trid tkun riflessa. Issa jien mhux qed ngħid li bilfors insemmu żewġ embrijuni. Hawnhekk fit‑table li tajtna l‑massimu huwa ta’ erba’ embrijuni imma żgur, fl‑opinjoni tiegħi, rridu fir‑rakkomandazzjonijiet tagħna ngħidu x’se jsir minn dawn l‑embrijuni li ma jintużawx...

THE CHAIRMAN: Ħalli nkunu ċari, meta qed ngħidu erba’ embrijuni qed ngħidu in women over the age of 39 years. 

ONOR. FRANCIS AGIUS: Jekk aħna se nipprovdu u se ngħidu isma’, wara ċertu żmien, forsi ma nispeċifikawhx iż‑żmien għax mhux fil‑kompetenza tagħna li nispeċifikawh imma nistgħu nsemmuh u ngħidu wara ċertu żmien dawn l‑embrijuni għandhom jingħataw għall‑adozzjoni. B’hekk inkunu ħallejna wkoll way kif ma jiġux distrutti l‑embrijuni għax naħseb li l‑aktar nut diffiċli to crack fit‑tliet mistoqsijiet li għandna hija proprju din tal‑freezing u x’se jsir minn dawn l‑embrijuni. 

Imma l‑fatt jekk hux cleavage, blastocyst jew inkella pronuclei, għalkemm forsi ma nsemmuhomx biex ma nidħlux fid‑dettall għax inkella l‑liġi se tiġi obsolete b’dak li għidt fil‑bidu, jiġfieri li within 3 years wisq probabli se jkollna rapport differenti għax it‑teknoloġija se timxi ħafna aktar mill‑makkinarju tal‑Parlament, żgur mhux forsi, u allura se niġu outdated fil‑mument li nippubblikaw kważi. Jiena li kont qed nipproponi huwa li xorta at the back of our minds ikollna dik l‑informazzjoni għax dik hija the latest that we have u ninterpretawha bl‑aħjar mod li nistgħu bir‑rakkomandazzjonijiet tagħna. Jiġifieri jekk mhux qed tmur kontra li aħna qed neqirdu l‑ħajja nagħmlu rakkomandazzjonijiet f’dak is‑sens u ngħidu li jekk se jkun f’dak l‑istadju jista’ jsir ċertu proċess. 

THE CHAIRMAN: Jiena ridt sempliċement nikkjarifika peress li inti semmejt erba’ embrijuni u allura tajjeb li nkunu ċari. Aħna għidna li dawn jiġu impjantati in women over 39 years. Imbagħad fit‑tabella numru 10 qed ngħidu “in women with obstetrical or medical contraindication to multifetal gestation, consideration should be given to the transfer of a single embryo”. Mela aħna qed ngħidu li mara ta’ 40 sena, jekk għandha ftit pressjoni għolja jew jekk kellha l‑iċken problema medika jew xi ħaġa oħra, erba’ embrijuni ma jistgħux ikunu kkonsidrati. 

ONOR. FRANCIS AGIUS: Imma ma naħsibx li hemm xi kontroversja fuq dik la mil‑lat mediku u wisq inqas mil‑lat legali għax il‑lat legali poġġew kollox fuq ħoġor in‑nies tal‑mediċina u n‑nies tal‑mediċina... Imma trid tieħu the extreme scenario...

THE CHAIRMAN: Trid tieħu the extreme scenario li l‑Qorti Kostituzzjonali Taljana fil‑fatt għalhekk waslet biex issib li l‑liġi kienet konfliġġenti għax il‑liġi m’għandhiex tidħol fin‑numru ta’ embryos li għandhom jiġu impjantati. Imma naħseb li aħna, wara dak kollu li smajna, inpoġġu guidelines bil‑miktub fir‑rapport tagħna, huwa importanti.

ONOR. FRANCIS AGIUS: Mela biex nipprova nikkonkludi fuq dak li qed nipprova ngħid, għalkemm ma ngħidux in‑numru, jekk huwiex tlieta jew erba’ embrijuni, jekk wieħed jieħu l‑medical literature, hija ovvja li dak li huwa ssuġġerit bħala l‑aktar ammont ta’ embrijuni impjantati huwa ta’ erbgħa. U t‑tobba għandhom jimxu mal‑guidelines skont il‑prattika tax‑xjenza f’dak il‑mument għax again se jgħaddu ftit tas‑snin oħra u se jkun hemm id‑determinants tal‑implantation se jkunu ftit differenti...

ONOR. MICHAEL FARRUGIA: Il‑guidelines m’għandhomx ikunu parti integrali mal‑liġi. Dawn huma guidelines u għandhom jinżammu bħala guidelines.

THE CHAIRMAN: Onor. Farrugia taqbel li għandhom jissemmew fir‑rapport?

ONOR. MICHAEL FARRUGIA: Ifhimni, ħalli nerġa’ mmur għar‑rapport li kien ressaq Fr Peter Serracino Inglott, fejn qal li ċertu affarijiet m’għandhomx ikunu parti mil‑liġi imma għandhom ikunu riferuti għall‑konsiderazzjoni ta’ min ikun qiegħed jipparteċipa fl‑IVF. Jiġifieri daparti tiegħi kont ngħid li ċertu affarijiet għandhom ikunu bħala parti mil‑liġi: fejn qegħdin ngħidu li għandu jkun f’idejn l‑esperti jew inkella n‑nies mediċi, nagħmel rakkomandazzjonijiet ta’ guidelines li fuqhom għandhom jimxu għall‑aħjar riżultati fuq il‑linji mediċi ta’ dak iż‑żmien. 

Ovvjament guidelines huma xi ħaġa li m’għandhomx għalfejn jiġu fil‑Parlament sabiex nibdluhom. Nistgħu ngħidu li dawn għandhom isegwu l‑guidelines li jkunu rakkomandati u nieqaf hemmhekk għax il‑guidelines, għada pitgħada, bħalma qal l‑Onor. Aguis, jistgħu jinbidlu ċ‑ċirkostanzi u jibdew juru minn studju aktar riċenti skont l‑iżviluppi teknoloġiċi li jkunu qegħdin isiru, li jkollok riżultati differenti. B’hekk il‑guidelines jistgħu jingħataw u jinbidlu skont il‑bżonn. Imma l‑liġi għandha tagħti valur lill‑guidelines imma mhux li l‑guidelines ikunu parti mil‑liġi.

THE CHAIRMAN: Mela qabel ma naslu biex inpoġġu fi kliem dan l‑aspett fuq kemm embrijuni – li fil-fatt mhux ser nidħlu fiha – u l‑iffriżar tal‑embrijuni eċċ., la l‑Onor. Aguis reġa’ semma l‑adozzjoni tal‑embrijuni, nixtieq li nissoleva dan il‑punt. Jiena semmejt li l‑Isqof Martini huwa favur imma wieħed irid japprezza li l‑Knisja hija kontra l‑adozzjoni tal‑embrijuni. 

Issa fl‑emails li bgħattilkom għandi intervista ma’ Dr Brian Scarnecchia li jgħix fl‑Istati Uniti u dan irrileva li hemm dan is‑Snowflake Baby Programme fl‑Istati Uniti fejn kien rakkomandat li koppji li ma jistax ikollhom tfal jadottaw frozen embryos. U dan proprju seħħ għax kien hemm, fl‑opinjoni ta’ diversi, id-Donum Vitae, li hija dikjarazzjoni tal‑Congregation for the Doctrine of the Faith tal‑Vatikan u li l‑Kumitat Permanenti dwar l‑Affarijiet Soċjali bbaża l‑istudju tiegħu fuqha qabel ma ġiet riferuta lil dan il‑Kumitat. Imbagħad għandek id‑Dignitas Personae li ħarġet ukoll mill‑Congregation for the Doctrine of the Faith, fit-8 ta’ Settembru 2008. Fil‑fatt jirriżulta li kien hemm mod ta’ kif wieħed seta’ jinterpreta li kien hemm leeway sabiex dak li jkun ikun jista’ jadotta frozen embryos. Għalhekk se naqra din l‑intervista li saret minn Zenit li hija rivista tal‑Vatikan. U din tgħid hekk: 

“Zenit: What issue is left uncovered by these two documents? 

Scarnecchia: Certain cases of altruistic frozen embryo “rescue”. 

Paragraph 19* states that, despite the noble intention of saving their lives, rescuing frozen embryos would not be much different than heterologus in vitro fertilization (combining the gametes of non‑spouses) and surrogacy.” 
Id‑Dignitas Personae fl‑2008 kienet għadha tqis id‑donation of gametes u s‑surrogate motherhood daqs l‑adoption of embryos. Issa hawnhekk xtaqt naqra paragrafu 19 tad‑Dignitas Personae ħalli tkun on record:
“The proposal that these embryos could be put at the disposal of infertile couples as a treatment for infertility is not ethically acceptable for the same reasons which make artificial heterologous procreation illicit as well as any form of surrogate motherhood; this practise would also lead to other problems of a medical, psychological and legal nature. It has also been proposed, solely in order to allow human beings to be born who are otherwise condemned to destruction, that there could be a form of “prenatal adoption”. This proposal, praiseworthy with regard to the intention of respecting and defending human life, presents however various problems not dissimilar to those mentioned above.”  

Issa dan qiegħed ngħidu biex inkun ġust mal‑ħsibijiet tal‑Knisja għax uffiċjalment il‑Knisja hija kontra l‑adoption of embryos. Imbagħad għandek nies ġol‑Knisja stess, bħall‑Isqof Martini, li esprimew ruħhom pubblikament li huma favur. U l‑Isqof Martini ilu li esprima din l‑opinjoni sa mill‑2006. 

Jiena naħseb li biex inkunu mxejna pass illum irridu naslu biex naraw il‑wording tas‑7.2(h) u (i). Fil‑fatt il‑wording oriġinali tas‑7.2(h) jgħid hekk: “L‑embrijuni kollha li jiġu maħluqa permezz tat‑teknoloġija tal‑IVF għandhom jiġu impjantati fil‑ġuf ta’ dik il‑mara mingħand min ġew meħuda l‑ova immedjatament kif jintemm il‑proċess ta’ fertilizzazzjoni”. U dik qed ngħidu li mhijiex flokha. (Interruzzjonijiet)

Is‑7.2(h) hija l‑option li aħna ngħatajna l‑parir biex ma nsegwux mill‑esperti. Issa fis‑7.2(i) għandna għażla 1 u għażla 2. L‑għażla 1 tgħid hekk: “L‑embrijuni m’għandhomx jiġu maħżuna għal użu aktar tard b’eċċezzjoni meta wara l‑fertilizzazzjoni jkun hemm każ ta’ mard tal‑omm li se ġġorr it‑tarbija fil‑ġuf tagħha u li allura jipperikola s‑saħħa u l‑ħajja tal‑istess embrijuni u tal‑omm”. Dik diġà ġiet ikkontestata fil‑Qorti Kostituzzjonali Taljana u nstab li hija antikostituzzjonali. U again aħna ma nistgħux insegwuha. Imbagħad għandna għażla 2 li tgħid hekk: “għandhom jiġu maħżuna f’kundizzjonijiet li ma jagħmlu l‑ebda ħsara lill‑embrijuni, biex dawn jiġu impjantati f’ġuf ommhom fi żmien raġjonevoli. Il‑ġenituri li jagħżlu li jaħżnu embrijuni għandhom jinżammu responsabbli biex jagħmlu dak kollu fil‑ħila tagħhom biex dawn l‑embrijuni jiġu eventwalment impjantati fil‑ġuf tal‑omm.” 

L‑aħħar darba ma qbilniex mal‑aħħar biċċa tas‑7.2(i) fejn din kienet tgħid hekk; “Għaldaqstant ġenituri li jagħżlu li jħallu lil uliedhom fil‑friża mingħajr raġuni valida (imwiet tal‑omm jew mard fil‑ġuf tal‑omm li jiggarantixxi mwiet instantanju għall‑embrijun) għandu jitqies bħala att kriminali.” Mela hawnhekk qed jingħad li l‑ġenituri li jagħżlu li jħallu lil uliedhom fil‑friża mingħajr raġuni valida – u mbagħad naqbżu l‑brackets – għandu jitqies bħala att kriminali. Meta smajna lid‑diversi esperti, partikolarment lil Miss Simone Attard li hija family therapy counsellor u li għandha esperjenza fuq dak li ġara ġo ċentru f’Liverpool, apparti l‑esperjenza li għandha fl‑NGOs, fosthom fil‑Caritas, tgħid li ma tista’ qatt torbot li l‑ġenituri bilfors iridu jmorru lura biex jimpjantaw l‑embrijuni kollha.

ONOR. MICHAEL FARRUGIA: Il‑mod ta’ kif inhi miktuba hija inaċettabbli.

ONOR. FRANCIS AGIUS: Din minn fejn ħarġet oriġinarjament?  

THE CHAIRMAN: Ħarġet mir‑rapport tal‑Kumitat Permanenti dwar l‑Affarijiet Soċjali. (interruzzjonijiet) Issa jekk inneħħu l‑aħħar sentenza tibqa’ biżżejjed ċara?  Mela s‑7.2(h) qed ngħidu li se nneħħuha u allura se tiġi deleted. Issa s‑7.2(i) għażla 1 deleted ukoll filwaqt li għażla 2... 

ONOR. MICHAEL FARRUGIA: Hemmhekk irridu noqogħdu attenti għax hemm qed tagħti l‑impressjoni li l‑embrijuni li se jkunu fertilizzati se jiġu ffriżati filwaqt li aħna qed ngħidu le. 

THE CHAIRMAN: Mela nistgħu naqbdu biċċa mis‑7.2(h) u nkunu nistgħu ngħidu hekk: “dawk l‑embrijuni li ma jiġux impjantanti fil‑ġuf tal‑mara mingħand min ġew meħuda l‑ova immedjatament kif jintemm il‑proċess ta’ fertilizzazzjoni, għandhom jiġu maħżuna f’kundizzjonijiet li ma jagħmlu l‑ebda ħsara lill‑embrijuni, biex dawn jiġu impjantati f’ġuf ommhom fi żmien raġonevoli. Il‑ġenituri li jagħżlu li jaħżnu embrijuni għandhom jinżammu responsabbli biex jagħmlu dak kollu fil‑ħila tagħhom biex dawn l‑embrijuni jiġu eventwalment impjantati fil‑ġuf tal‑omm”. U naħseb li din tista’ tieqaf hemm. 

ONOR. FRANCIS AGIUS: Forsi “l‑ġenituri li jagħżlu” għax aħna qisna qegħdin nagħtu li jistgħu jagħżlu imma aħna qed ngħidu li din hija sitwazzjoni eċċezzjonali, jew le? Li inti wara li tagħmel il‑proċess tal‑fertilizzazzjoni u għandek l‑embrijuni inti trid tmur għall‑impjantazzjoni.

ONOR. MICHAEL FARRUGIA: Inti lill‑ġenituri tista’ tagħtihom żewġ options, jew li jkollhom fertilizzazzjoni ta’ numru ta’ ova li jiġu impjantati jew inkella l‑ġenituri jistgħu jagħżlu...

ONOR. FRANCIS AGIUS: Imma aħna qed ngħidu hekk għax qed inħarsu wkoll lejn is‑saħħa tal‑omm...

ONOR. MICHAEL FARRUGIA: ...il‑konsultazzjoni kollha imma jien naħseb li għandna mmorru fuq żewġ binarji. Għandna mmorru fuq il‑binarju fejn il‑ġenituri, wara li jkunu ġew ikkonsultati u ngħataw l‑options kollha li jistgħu jagħżlu, fl‑aħħar mill‑aħħar il‑ġenituri se jkollhom l‑għażla bejn żewġ affarijiet, jew li jagħżlu li jkollhom jgħaddu minn proċess fejn ma jkunx hemm freezing of embryos ħlief f’każijiet eċċezzjonali. Imbagħad għandhom l‑option l‑oħra li jista’ jkollhom fertilisation of a number of ova u jgħaddu mill‑proċess ta’ fertilisation minħabba.... Imma l‑ġenituri se jkunu qegħdin jagħżlu jekk iridux...

ONOR. FRANCIS AGIUS: Imma jagħżlu abbażi ta’ informazzjoni dettaljata ħafna li fil‑każ speċifiku tagħhom kull koppja, wara a medical assessment... 

ONOR. MICHAEL FARRUGIA: Issa jekk il‑ġenituri jagħżlu t‑triq ta’ inqas morbidity u ta’ inqas mortality, kemm għall‑interess tal‑omm u kemm għall‑interess tal‑embryos li inti jkollok, dik hija xi ħaġa li jridu jagħżluha l‑ġenituri. Huma l‑ġenituri li jridu jagħżlu jekk iridux jgħaddu minn morbidity jew mortality aktar jew le.

ONOR. FRANCIS AGIUS: Imma jekk inħallu ċerta wording li l‑ġenituri jagħżlu qishom qegħdin jagħżlu hekk imma jridu jagħżlu abbażi... (interruzzjonijiet) Fejn qabel jien kont kontra u intom qbiltu wkoll li ma noqogħdux nidħlu fid‑dettalji ta’ x’jgħidu r‑rapporti għax dawn nafu li jitbiddlu, jien hawnhekk issa qiegħed naħseb bil‑kontra għax fl‑opinjoni tiegħi din għandha titlaħħam sew u nuru biċ‑ċar li dawn qed jagħżlu abbażi ta’ informazzjoni rigward is‑saħħa tal‑omm, li din se terġa’ tgħaddi mill‑istimulation eċċ. Jiena rridha tidher li l‑freezing of embryos hija a necessary evil li aħna se jkollna nimxu f’din it‑triq sabiex nipprovdu servizz.... 

ONOR. MICHAEL FARRUGIA: Fl‑aħħar mill‑aħħar il‑koppja trid tkun li tiddeċiedi liema linja tieħu abbażi... (interruzzjonijiet)

THE CHAIRMAN: Mela ejjew ħalli nagħmlu l‑wording tagħha. Se naqraha biċċa biċċa. Mela qed ngħidu hekk: “L‑embrijuni li ma jiġux impjantati fil‑ġuf ta’ dik il‑mara mingħand min ġew meħuda l‑ova immedjatament kif jintemm il‑proċess ta’ fertilizzazzjoni għandhom jiġu maħżuna f’kundizzjonijiet li ma jagħmlu l‑ebda ħsara lill‑embrijuni, biex dawn jiġu impjantati f’ġuf ommhom fi żmien raġonevoli”. Naqblu? Naqblu. Issa nkomplu ngħidu hekk: “il‑ġenituri li jagħżlu li jaħżnu l‑embrijuni għandhom jinżammu responsabbli biex jagħmlu dak kollu fil‑ħila tagħhom biex dawn l‑embrijuni jiġu eventwalment impjantati fil‑ġuf tal‑omm”. Jien naħseb li dan il‑wording huwa tajjeb jekk intajjru s‑sentenza ta’ wara għax la qed nidħlu fl‑aspetti kollha, allura mhijiex taxing u mill‑banda l‑oħra qed ngħabbuhom bir‑responsabilità li huma jagħmlu kollox fil‑ħila tagħhom biex jimpjantawhom. Imma ovvjament qed inħallu leeway. 

Issa l‑mistoqsija li ma nafx jekk hijiex indirizzata hija din: dawk li eventwalment huma fil‑ħila tagħhom ma jistgħux jimpjantaw, ir‑responsabilità tagħhom meta se tiżloq minn fuqhom u taqa’ f’idejn l‑awtorità li se tmexxi dan il‑qasam? Għax jekk naraw liġijiet oħra barra nsibu li wara ċertu ammont ta’ żmien...

ONOR. FRANCIS AGIUS: Jew inkella jiġi nieqes wieħed mill‑ġenituri.

THE CHAIRMAN: Imma dik għandha x’taqsam mal‑ħila tagħhom, jiġifieri jekk jien immut jew inkella jekk jien nimrad, dik taqa’ fil‑ħila tagħhom. Jien issa qed ngħid jekk ma jirnexxilhomx, fil‑ħila tagħhom, iwasslu biex jimpjantawhom. U naħseb li din li rridu naraw darb’oħra u nkomplu fuqha. Naħseb li jrid ikun hemm proviso fuq x’se jiġri minnhom. Min se jerfa’ r‑responsabilità tagħhom? Din tidħol bħala waħda mir‑responsabilitajiet tal‑awtorità li se tinħoloq. 

ONOR. MICHAEL FARRUGIA: Il‑mument li l‑omm ma tkunx aktar of a child bearing age, hemmhekk ir‑responsabilità tagħha awtomatikament taqa’. U fl‑opinjoni tiegħi dik għandha tkun bħala l‑linja gwida. 

THE CHAIRMAN: Imma ejja ngħidu li kif għidna qabel, fejn ikollok mara ta’ 39 sena li jkollha problemi mediċi, din għalkemm għadha in a child bearing age, xorta waħda għandha kontroindikazzjonijiet oħra sabiex tagħmel dik il‑proċedura. Allura – dejjem qed nassumu li f’Malta mhux se jkollna ħafna embrijuni ffriżati – għaliex għandna nistennew sakemm tagħlaq...

ONOR. MICHAEL FARRUGIA: Irid ikollok a medical board li quddiemu jiġu riferuti dawn il‑każijiet. 

THE CHAIRMAN: Eżattament. U d‑darba li ġejja rridu nidħlu fiha din. Aħna diġà lestejniha imma darb’oħra rridu nidħlu – biex inkunu ppreparati – fuq x’se jiġri mill‑embrijuni sew bħala adoption u sew bħala meta l‑koppja ma tibqax aktar responsabbli fil‑ħila tagħha. Irridu naraw f’dak il‑każ min se jerfa’ r‑responsabilità tagħhom.  

ONOR. MICHAEL FARRUGIA: U għal din ir‑raġuni naħseb li tajjeb ukoll li nirrelevaw il‑kwestjoni tal‑wording tas‑7.2(i), it‑tieni parti tagħha, kemm mhijiex ġustifikata u kemm hija tassattiva bl‑aktar mod negattiv. 

THE CHAIRMAN: Issa biex darb’oħra nkunu ssorvolajna wkoll se naqra malajr is‑7.3. Mela hawnhekk qegħdin ngħidu hekk:

“7.3 Il‑Ħarsien tal‑Ġenituri
(A) Is‑servizz ta’ prokreazzjoni assistita għandu jingħata biss wara kunsens infurmat minn dawk li qed jipparteċipaw f’dawn il‑proċeduri. 

(B) Is‑servizz ta’ Prokreazzjoni Assistita għandu jinkludi counselling għall‑ġenituri minn professjonisti kompetenti qabel, waqt u wara l‑proċess. 

(C) L‑omm għandha tingħata l‑aħjar trattament possibbli biex tiġi mħarsa saħħitha. 

(D) Il‑ħażna ta’ gameti għal użu personali għandha tkun permissibbli biss f’dawk il‑każi fejn hemm riskju ta’ infertilità jew xi periklu li jista’ jkun ta’ dannu għall‑kapaċità ta’ prokreazzjoni. Meta l‑persuna li mingħandha ttieħdu l‑gameti tmut, bl‑ebda mod ma tinstab jew tirtira l‑kunsens tagħha, il‑gameti li ġew maħżuna m’għandhomx jintużaw għal prokreazzjoni artifiċjali.” 

Mela fuq is‑7.3(a), (b) u (ċ) qbilna fuqhom filwaqt li fuq is‑7.3(d) nidħlu fiha darb’oħra. Għaldaqstant għal‑lum nistgħu naġġornaw u niltaqgħu għal‑laqgħa li jmiss fit‑30 ta’ Ġunju, 2010. Nirringrazzjakom.

Fid‑9.34 p.m. il‑Kumitat aġġorna.

